Fréaie Mikro
En francais, s'il vous plait!

An hirer Antwert op eng parlamentaresch Fro vum Deputéierte Fernand Kartheiser referéiere
sech glaich véier Ministeren op eng grouss Emfro, déi den Educatiounsministére 2018
duerchféiere gelooss huet a bei dér interessant Informatiounen iwwer d'Roll vum
Létzebuergeschen a méi allgemeng vun der Méisproochegkeet an der Gesellschaft gesammelt
goufen. De Fraie Mikro vun der Laura Zuccoli.

D'Laura Zuccoli ass Presidentin vun der ASTI. Foto: Archiv

Deemno hunn 98 Prozent vun de Leit uginn, Franséisch kénnen ze schwétzen. 77 bis 80
Prozent hu Kompetenzen am Engleschen, Déitschen an/oder am Létzebuergeschen.

Franseéisch ass déi dominant Sprooch am Beruff

Bestategt gouf och, datt d'Salariéen an der Reegel déi drai Landessprooche beherrschen, déi si
am berufflechen Alldag asetzen. Am Beruff ass Franséisch awer déi meescht benotzte
Sprooch, virum Lé&tzebuergeschen, dem Daitschen, dem Engleschen an um Schluss dem
Portugiseschen.

84 Prozent vun de Befrote benotzen an hirem Beruff d'Franséischt am Méndleche wéi och am
Schréftlechen, wat déi dominant Roll vun déser Sprooch op eisem Aarbechtsmaart
énnerstréicht. D'Létzebuergescht gétt am Beruff vu 70 Prozent vun de gefrote Leit geschwat.
Interessant ass, datt émmerhin d'Hallschent berufflech och op Létzebuergesch schreift.

Meisproochegkeet wait verbreet

Bemierkenswéert ass, datt net némme bei Persounen, dei duerch den traditionelle
Létzebuerger Schoulsystem gaange sinn, eng méisproocheg Ausriichtung festzestellen ass,



mee och bei net-Létzebuerger, déi hei am Land wunnen a schaffen. Si all hunn Interét un
enger Villfalt vu Sproochen.

Zu Létzebuerg gétt et also eng aussergewéinlech grouss Zuel vu Leit, déi méi wéi eng
Sprooch beherrschen a benotze fir sech an hirem Alldag auszedrécken. 72 Prozent
beherrschen déi dréi Landessprooche Létzebuergesch, Daitsch a Franséisch. Dréi Véierel vun
de gefrote Leit, vun deene 40 Prozent net-Létzebuerger ware, schwétze véier Sproochen oder
méi! Déi héich Zuele vun den Aschreiwungen an de ville Sproochecoursen am ganze Land
bestategen den allgemengen Interét a Wélle fir sech sproochlech weiderzéentwéckelen.

Létzebuergesch als Integratiounssprooch

Iwwer 90 Prozent vun de befrote Jugendleche beherrschen déi dréi administrativ Sprooche
vum Land, wat daitlech iwwer dem Duerchschnétt vun 72 Prozent vum ganzen Echantillon
lait.

Interessant ass och, datt iwwer d'Hallschent vun de Leit der Meenung ass, datt
Létzebuergesch d'Roll vun der Integratiounssprooch misst iwwerhuelen. Dogéint schwatze
sech een Dréttel vun de gefrote Leit fir d'Franséischt als Integratiounssprooch aus.

Franséisch ass déi meescht gefrote Sprooch an der Geschéftswelt, tiens, tiens! D'Patrioten,
deenen de Kolli platzt, wa si hire Croissant mussen op Franséisch bestellen, kénnen also och
nach weiderhin hir Gal an de Commentairen um Internet versprétzen.

Am Gesondheetswiesen an am Sozialberéich sinn dogéint gutt bis ganz gutt Kenntnisser vun
der Iétzebuergescher Sprooch verlaangt.

Létzebuergesch léieren gétt énnerstétzt

Well d'Landespolitiker awer exklusiv vun de Létzebuerger gewielt ginn, ass
d'Versteesdemech grouss fir déi, déi an de Geschafter op Létzebuergesch wéllen zerwéiert
ginn. Aus désem Grond ginn d'Betriber duerch eng finanziell Ennerstétzung encouragéiert, hir
Mataarbechter wahrend der Aarbechtszéit a Létzebuergesch Sproochecoursen ze schécken,
leider net an aner Sproochen!

Da kann ee sech jo nEmme wonneren, datt trotz der enormer Nofro no Létzebuergeschcoursen
de Budget vum Cong¢ linguistique fir Betriber vu 400.000€ op 250.000 € fir 2019
zréckgeschrauft gouf!

An elo soll nach ee soen, datt hei zu Létzebuerg Residente wéi och Frontaliere keng
Ustrengunge maache fir Sproochen ze I€ieren!



